
13 EKSISTERANDE ANLEGG PÅ SEIM SKULE 

Skuletype:  Barneskule 1.-7.årssteg  
Kapasitet:   55-70 elevar 
Brutto bygningsareal:  1152 m² 
Tomteareal:   ca13 800 m² 

NØKKELTAL FOR SKULEÅRET 2008/09: 

Talet på elevar:  90 elevar  
Talet på barn i SFO:   15 barn 
Pedagogisk personale:  12 personar 
    10,85 årsverk 
Andre tilsette:    6 personar 
    ? årsverk 

13.1 LOKALISERING OG OPPTAKSOMRÅDE 

Skulen ligg i grenda Seim, om lag 10 km nord for Knarvik. I nord og aust strekker inntaksområdet 
seg til Søreide/Leivestad, i vest til Vollom mot Lygra/Festo, og i sør til Herland/Espeland. Det er 
spreitt busetnad i grenda og skulen mottar elevar frå heile området. Kart med inntaksgrenser vert 
lagt ved rapporten. 

13.2 BYGNINGARSKULEN BESTÅR AV EIN GAMAL TREBYGNING FRÅ 1954 SOM FEKK EIT 
PÅBYGG I SAMBAND MED INNFØRINGA AV REFORM ’97. 

Bygning Innhald M² BTA Byggeår 

Hovudbygning 1. etg: SFO/1.klassebase, gymnastikkareal, 
elevgarderobe, personalgarderobar, elevtoalett. 

2. etg: 3 klasserom/baser, 2 grupperom, bibliotek, 
administrasjon og personalareal.  

3.etg: 3 klasserom, 1 grupperom, skulekjøken, 
reinhaldslager. 

439 m² 

439 m² 

318 m² 

1954/1997 

13.3 TOMT OG UTEOMRÅDE 

Uteområdet på Seim skule består i hovudsak av ein stor ballbane. I tillegg er det nokre leikeapparat 
og benkar/bord framfor hovudinngangen. Det er lagt til rette ein eigen leikeplass med sandkasse 
for dei yngste elevane bakom skulen. Det er etablerast no ein kunstgrasbane der ballbana er 
plassert på flyfotoet nedanfor. Tomta på Seim skule er svært liten. 

I tillegg til areal på skulen sin tomt, nyttar elevane gras-/markområde innanfor vegen på nedsida av 
skulen til fri leik. Det er ytra ønskje om at kommunen kjøper tomta mellom skulen sin tomt og 
hovudvegen slik at den kan opparbeidast som leikeområde. Skulen har og eit område på oppsida 
av skulen som kan nyttast, men det ligg for langt unna til å kunne nyttast i friminutt. 

Bileta under viser leikeapparat, grusbanen og sandkasse/leikeområde for dei yngste elevane. 

I tillegg til å vere ein pause- og leikearena, nyttar skulen uteområdet i kroppsøvingsundervisning, 
til uteskule og prosjektdagar. Det er og lagt til rette egne plasser for uteskule utanfor skulen sin 
tomt. 

Det er parkeringsplass for tilsette ovanfor hovudvegen, eit lite stykke nedanfor skulebygget. Det er 
grei kapasitet på plassen for dei tilsette på skulen, men det vert trongt når den vert nytta av 
besøkande. Det er og lagt til rette ein avsettingsplass for bussar/foreldre som køyrer elevar til 
skulen. Trafikksituasjonen er likevel ikkje tilfredsstillande. Det oppstår farlege situasjonar med bilar 
som rygger etc. i samband med avsetting på parkeringsplassen. Det er og sykkelparkering ved 
innkøyringa til parkeringsplassen, noko som skapar konflikt mellom mjuke og harde trafikkantar. 
Avkøyringa ut på hovudvegen er uoversiktleg og farleg. Bileta under viser (f.v.) avsettingsplass, 

parkering/sykkelparkering og avkøyring til hovudveg. 

Flyfotoet nedanfor viser skuletomta med bygning, skuleplass, parkeringsplass og busslomme. 

 

 

 

 

 

 

 

Skulebygget

Grusbane 
Avsettingsplass

Parkeringsplass 

13.4 ORGANISERING AV SKULEN SINE AREAL       

Seim skule er i stor grad ein tradisjonell klasseromsskule, men skulen har nokre areal som er betre 
lagt til rette for varierte arbeidsmåtar og fleksibel gruppeinndeling. 

ALLMENT LÆRINGSAREAL  

Dei 6 klasseromma i den eldste delen av bygget er ordinære, lukka rom på 40-48 m², plassert langs 
einsidig korridor i tre etasjar. Storleiken på klasseromma er grei så lenge talet på elevar i kvar 
gruppe ikkje vert for høgt. Det som opphavleg var scene til gymsalen og sløydsal i 1.etg. er bygd 
om til klasserom for 1.årssteg og SFO-base (kjøken). Desse romma vert brukt i sambruk mellom 
SFO og skule.  

I 2.etg av tilbygget frå 1997 er det ein meir moderne base (63 m²) som var tenkt som SFO-base. 
Denne basen inneheld kjøkenkrok, spisekrok, ein undervisningsdel og eit lite grupperom. Den vert 
no nytta som fast base for 2.årssteg.  

Skulen har tre grupperom. Eit grupperom (29 m²) ligg i 2.etg. mellom klasserom og bibliotek, eitt (7 
m²) ligg i basen for 2.årssteg og eit (8 m²) ligg i 3.etg. i enden av korridoren. I tillegg til dette vert 
korridorar og skulekjøken nytta til gruppearbeid. 

Bileta under viser (t.v.) eit ordinært klasserom med variert møblering, (i midten) basen for 2.årssteg 
og (t.h.) grupperommet i 3.etg. 

Generelt er det allmenne læringsarealet lite egna for varierte arbeidsmåtar og fleksible storleikar 
på gruppene, men nokre av romma har ein variert møblering som betrar situasjonen. Spesielt vert 
mangelen på grupperom opplevd som eit problem for skulen. 

SPESIALISERT LÆRINGSAREAL 

Av spesialisert læringsareal har skulen eitt skulekjøken, eit lite bibliotek og ein svært liten gymsal.  

Biblioteket er etablert i eit grupperom (15 m²) i 2.etg. av skulebygget. Rommet er innreia med 
reolar langs veggane, arbeidsbord midt i rommet og eit par datamaskinar. Rommet vert og nytta 
som grupperom.  

Bileta nedanfor viser (f.v.) biblioteket, gymsalen og skulekjøkenet: 

Skulekjøkenet er etablert i eit tidligare klasserom (46 m²) i 3.etg av bygget. Kjøkenet inneheld tre 
arbeidsstasjonar plassert som lange benkar ut frå eine kortveggen. I tillegg er der arbeids/matbord 
til kvar av arbeidsstasjonane. Skulekjøkenet vert også nytta som grupperom når det ikkje er i bruk 
til kjernefunksjonen. 

”Gymsalen” (87 m²) ligg i 1.etg. av den gamle delen av bygget. Salen er slitt og har alt for lite areal i 
høve til dei aktivitetane som skal gå føre seg der. Gymsalen vert og nytta til samlingar for heile 
skulen. Det er stollager under det som tidlegare var scene, no klasserom for 1.årssteg. Det er berre 
ein garderobe og eitt dusjrom i tilknyting til gymsalen. Dette er ikkje tilfredsstillande i høve til at 
alle elevane, både gutar og jenter, skal ha åtgang til å kunne dusje etter gymnastikkundervisning. 

SFO 

SFO har sambruk med 1.årssteg 
på eitt klasserom og eit kjøken / 
leikerom.  Klasserommet har 
direkte åtgang til gymsalen. 
Romma for SFO og 1.årssteg er 
godt lagt til rette for 
alderssteget og har grei 
standard. Bileta viser  
kjøken/leikerom og klasserom. 

GARDEROBAR OG TOALETT 

I den gamle delen av bygget er det garderobe i form av oppbevaringshylle og 
knaggar i korridor. Korridorane er tronge som det er, og situasjonen vert ikkje 
betre av at klede og hyller fyller opp. I tilbygget frå 1997 er det garderobe med 
toalett for 2.årssteg. 

Det er eit enkelttoalett i 3.etg av bygget, og sentrale toalettanlegg med åtgang 
frå skuleplassen. Toalettilhøva for elevane er ikkje tilfredsstillande. 

 

ADMINISTRASJON- OG PERSONALAREAL 

Administrasjon- og personalareala ligg samla i 2.etg i den gamle delen av skulen.  

Administrasjonen består av kontor for rektor og eit lite forkontor. Kontoret til rektor (bildet) har eit 
greitt areal (15 m²) og er tilfredsstillande. Forkontoret er lite (6,5 m²) og ligg mellom personalrom 
og rektor sitt kontor. Dette er lite tilfredsstillande. 

Personalrommet er på 17 m² og er svært trongt i høve til talet på tilsette (biletet) og er ikkje 
tilfredsstillande i høve til arbeidsmiljøloven.  

Arbeidsplassane til lærarane er samla på eitt rom på 30 m². Også dette er alt for trongt i høve til 
talet på tilsette og svært lite tilfredsstillande. 

Personalgarderobane ligg i underetasjen av tilbygget frå 1997. Det er lang avstand frå 
administrasjon og personalareala. Det er to garderobar med toalett og dusj, begge på 13 m². 

Kantine/samlingsrom 

Skulen har ikkje kantine eller eige samlingsrom. ”Gymsalen” vert nytta når heile skulen skal samlast. 

Skulehelsetenesta 

Skulehelsetenesta nytter eit grupperom dei dagane dei er på skulen. 

Reinhald 

Tilhøva for reinhald er ikkje tilfredsstillande. I 1.etg av bygget er det ein 
vaskesentral og eit bøttekott. I andre etasje er det ikkje bøttekott, og det er 
ikkje heis i bygget. Difor vert ein vasketralle lagra i trafikkareal i denne etasjen. I 
3.etg. er det eit reinhaldslager/bøttekott på 10 m², men dørstokken er så høg at 
det er vanskeleg å få vasketralla inn i rommet. Tralla står difor her og lagra i 
trafikkarealet utanfor. 

 

Vaktmeister/byggeigar sitt rom 

Vaktmeister hadde tidlegare eit lager/verkstad i toalettbygget. Desse areala vert no nytta til lager. 

Lager 

Skulen har lite lagerplass utanom loftet (med svært bratt trapp/stige opp) og den tidlegare 
vaktmeisterverkstaden, og ting blir difor lagra i reolar i trafikkareala. Dette er ikkje ein 
tilfredsstillande situasjon med omsyn til rømmingsvegar, brannfare etc.  

INVENTAR 

Skulen har inventar av stor sett god kvalitet, med bord av lik høgde og stoler med regulerbare 
fotbrett. Sjølv om ein del stolar og bord er gamle, er dei velhaldne. I eit eventuelt byggeprosjekt vil 
det likevel vere trong for fornying av inventar. 

13.5 VURDERING AV ANLEGGET SIN TEKNISKE TILSTAND 

GENERELT 

Skulen er oppført i tre byggetrinn. Opphavleg skule frå 1954 vart bygd til i søraustre ende i 1964. 
Tilbygget rommar eit klasserom i hhv. 2. og 3. etg. samt SFO-kjøken i 1. etg. Tilbygget mot vest 
(1997) er oppført i to etasjar med kaldt loft. 

Bileta viser (f.v.): rektor sitt kontor, personalrommet og deler av arbeidsrommet for lærarane 

Skulen er i hovudsak bygd i konstruksjonar av mur og tre. Etasjeskiller i dei to første byggetrinna er 
av trebjelkelag. 

Branntryggleiken ved skulen er svært mangelfull. Det manglar brannteknisk dokumentasjon ved 
skulen. Det er oppgitt at denne er utarbeida, men at nødvendige tiltak førebels ikkje er sett i gang. 
Det er mistanke om generelle svakheiter på branntekniske skiljekonstruksjonar, deriblant 
innardører og brannmotstand på innvendige veggar. Det er og registrert tilhøve som tilseier at dei 
organisatoriske tilhøva ved skulen ikkje er tilrettelagt for effektivt brannvernsarbeid; 
rømmingsdørar som er sperra av inventar/møbler, eller lagring av store mengder brennbart 
materiale på loft. 

Manglande heis, mange sprang, smale dører mm. gjør at skulen ikkje er tilrettelagt iht. krav til 
universell utforming. 

 Det er svært lytt i bygget. 

UTVENDIG BYGNINGSMESSIG 

Samla sett står bygningsmassen fram som godt vedlikehalde. Det er utført ein rekke vedlikehalds 
tiltak, mellom anna utskifting av nesten alle originale vindauge (1994), ny taktekking og fornya 
utvendig kledning.  

Det er likevel openbare svakheiter ved ytterveggen mot nordaust. Det var fastslått mikrobiologisk 
tilvekst i eitt av klasseromma mot nordaust (rom 204). Det må påreknast at det same kan gjelde for 
fleire andre rom mot nordaust i 2. et. og eventuelt 3. et.  

Det har vore utført muggsoppsanering av rom 204, og rapport frå Telelab (2006/3914 - 29) etter at 
arbeidet er avslutta angir ingen unormale funn i rommet. Rapporten frå Telelab vert lagt ved 
utgreiinga. 

Det er fuktinntrenging gjennom yttervegg i søraustre del av skulen (toalettbygning). Tilhøve kva 
gjeld drenssystemet er uklare. 

Det er mogeleg at vindauga er utstyrt med solvarmereflekterande ruter. Utover det finst det ingen 
skjerming frå solvarmen gjennom vindauge. Dette må sjåast i samanheng med manglande 
balansert ventilasjon/luftkjøling, sjå under. 

INNVENDIG BYGNINGSMESSIG (BYGGETRINN 1954 OG 1964) 

Skulen ber preg av slitasje kva gjeld dei fleste overflater. De fleste innvendige dører er originale og 
bør skiftast, ikkje bare mop. branntryggleiken. Det same gjeld golvbelegget. Belegget i 1. etg (SFO, 
kjøken) er fornya. Resten av belegget er modent for utskifting. Golv i rom 304 (1964) har stort 
retningsavvik frå vater. Rommet ligg rett over rom 204 som nå vert rehabilitert pga. muggtilvekst.  

TEKNISKE INSTALLASJONAR 

Skulen har tre ventilasjonssystem. Tilbygget 1997 har eige balansert anlegg som tilsynelatande 
fungerer bra. I 2001 vart det installert ventilasjonsanlegg som betener SFO-kjøken, klasserom og 
gymsal i 1. etg. Anlegget fungerer sannsynlegvis tilfredsstillande. Det tredje systemet er et 
ventilasjonsskap som berre betener kjøkenet i 3. etg. 

Resten av skulen er basert på naturleg ventilasjon, dvs. lufting gjennom vindauga. Tilhøva er 
neppe akseptable mop. godkjenning jamfør forskrift om miljøretta helsevern. Ditto må det 
påreknast installasjon av balansert anlegg som betener areala som pr. i dag berre har naturleg 
ventilasjon. Dette krev teknisk rom, føringsveier/sjakter som vanskeleg lar seg plassere i dagens 

planløysning. 

Store delar av det elektriske anlegget (hovudtavle, hovud- og underfordelingar) er oppgjeve å ha 
blitt fornya for tre år sidan og bør vere i god stand. Skulen melder om at det er dårleg kapasitet på 
el-anlegget i høve til behovet. 

Skulen er i hovudsak basert på elektrisk oppvarming med panelomnar. Toalett/garderobe til 
gymsalen har golvvarme. Det er oppgjeve at det ikkje er problem med å halde tilstrekkeleg 
innetemperatur om vinteren.  

Brannalarmanlegget ved skulen har delvis vore fornya i dei seinare åra, men er ikkje heildekkande. 
Anlegget er heller ikkje kopla opp mot brannvesenet. 

MOGELEGE OM- OG TILBYGNINGAR 

Opphavlig del samt tilbygg 1964 utgjer ein klassisk korridorskule. Ytterveggar og korridorveggen 
er bærande. Golvbjelkelaget spenner på tvers. Fjerning/opning av korridorveggen i nemneverdig 
grad er neppe rekningssvarande/er konstruksjonsmessig krevjande.  

Dersom skulen treng meir areal, er ikkje omfattande innvendig ombygging ei god løysning. Heller 
ikkje påbygging av ny etasje kan vere aktuelt pga. m.a. takform og bæresystem i eksisterande 
anlegg.   

13.6 SKULEN SIN KAPASITET 

Skulen opplever å ha mangel på grupperom og spesialisert læringsareal. Berekningar viser at i 
høve til bruttoareal pr elev (eks. idrettsareal), har skulen i 2007/08 eit noko lågt areal (11,6 m²/elev). 
Til samanlikning er arealnorma for ein skule med rundt 200 elevar i Bergen kommune 13,7 m²/elev.  

Dersom ein analyserar med omsyn til type areal, har skulen ein berekna kapasitet i læringsareala til 
ca 50-60 elevar (ved 80-90 % kapasitetsutnytting). Eitt av klasseromma bør då omgjerast til 
spesialisert læringsareal/fleirbruksrom. 

Skulen har alt for få lærararbeidsplassar. Den kan tilby 2,5 m²/arbeidsplass, medan norma for nye 
skular gjerne ligg på 6 m²/arbeidsplass. 

13.7 ANDRE BRUKARAR AV ANLEGGET 

Skulen har ingen andre brukarar på dagtid.  

På ettermiddags-/kveldstid nyttar idrettslaget av og til gymsalen. Når kunstgrasbana er ferdig 
forventar skulen aktivitet på tomta kvar dag i vekedagane.  

13.8 TILRETTELEGGING FOR ALLE (UNIVERSELL UTFORMING) 

Skulen er ikkje godt lagt til rette for alle. Bygget har tre etasjar og ikkje heis. Det er høge dørstokkar 
mange stader og korridorane er tronge på grunn av at mykje blir lagra i hyller i korridor. Det er 
ikkje automatiske døropnarar på hovudinngangsdør. Skulen har heller ikkje tydelig hovudinngang 
eller lett leselige kommunikasjonsmønster  inne i bygget. Det er også eit HC-toalett i 1997-
tilbygget. 

13.9 GODKJENNING - FORSKRIFT OM MILJØRETTA HELSEVERN I SKULAR OG BARNEHAGAR 

Skulen er ikkje godkjent i høve til forskrift om miljøretta helsevern i skular og barnehagar. 

Manglande godkjenning skuldast dårlege inneklimaforhold.  

13.10 SAMLA VURDERING 

Seim skule har lite, og dårlig egna areal i høve til den drifta som skal gå føre på skulen. Så lenge 
elevtalet er lågt fungerer klasseromma greitt, men det er lite høve til å variere storleiken på 
gruppene, grunna mangel på rom.  

Skulen har svært lite spesialisert læringsareal. Gymsalen er liten, slitt og generelt lite egna til 
formålet. Det manglar ein garderobe, og tilhøva er lite tilfredsstillande. Biblioteket er lite. 
Skulekjøkenet er tilfredsstillande, men rommet kunne vore meir fleksibelt innreia.  Skulen manglar 
rom til kunst og handverk, musikk/drama og naturfag. Dette er ikkje tilfredsstillande. 

Samla vurdering av Seim skule i høve til kor godt egna skulen er som læringsstad: Seim skule har 
lite høve til å dele elevane inn i ulike grupper og det meste av læringsarbeidet må sånn sett gå føre 
seg i klasserommet. Skulebygget er generelt lite egna som skulebygg, i høve til dagens krav til 
moderne skuledrift. 

Skulen ligg i vakre omgivnader, men sjølve skuleplassen er lagt til som ein stor flate. Skulen kunne 
med fordel ha utvikla områda nedanfor ballbanen betre for leik. 

14 EKSISTERANDE ANLEGG PÅ  SKODVIN SKULE 

Skuletype:  Tredelt barneskule 1.-7. årssteg  
Kapasitet:   45-60 elevar 
Brutto bygningsareal:  1149 m² 
Tomteareal:   ca 6400 m² 

NØKKELTAL FOR SKULEÅRET 2008/09: 

Talet på elevar:  53 elevar  
Talet på barn i SFO:   19 barn 
Pedagogisk personale:  7 personar 
    6,13 årsverk 
Andre tilsette  :  5 personar  
(assistentar og kontorpers.) 2,9 årsverk 

14.1 LOKALISERING OG OPPTAKSOMRÅDE 

Skodvin skule  ligg nordvest i Lindås kommune, om lag 18 km nord for kommunesenteret Knarvik.  

35 av dei 53 elevane på skulen har rett på gratis skuleskyss pga avstand og farleg skuleveg. 

14.2 BYGNINGAR  

Skodvin skule består av eit samanhengande L-forma hovudbygg som er bygd på i fleire omgangar: 
ein trebygning frå 1934, ein murbygning frå 1974 og eit påbygg på murbygningen med tre rom frå 
1997 . I tillegg har skulen ei frittståande brakke frå 1985. 

Bygning Innhald M² BTA Byggeår 

Hovudbygg 
(trebygning) 

3.etg: 1 klasserom, 2 grupperom, lager 

2.etg:  Gymsal med garderobar og apparatrom, 
samt elevtoalett. 

1.etg: Sløydsal, vekstrom og reinhaldssentral/ 
vaskerom.  

1934 

Hovudbygg 
(murbygning) 

2.etg:  1 klasserom, 1 klasserom/skulekjøken, 
administrasjon- og personalareal. 

1.etg: 1 klasserom, 1 klasserom/SFO, 1 
grupperom/SFO, kjøken SFO, lager/tilfluktsrom 

 

 

 

1100 

 
1974,  1997 

Brakke 1 klasserom 49 1985 

14.3 TOMT OG UTEOMRÅDE 

Skodvin skule har eit stort og fint uteområde, som er lagt til rette med stor grusbane for ballspel, 
huskar, ”bobbane”, klatrestativ, sklie, sandkasse og 
sandvolleyballbane. I tillegg er det fin naturtomt 
bak hovudbygget, godt egna for leik og aking. 
Skulen saknar nokre fleire motoriske utfordringar 
for dei eldste elevane.  

Uteområdet vert hovudsakeleg nytta i pausar og 
friminutt, men og i kroppsøvingstimar haust og 
vår, samt i prosjektrelatert arbeid. Skulen skal og 
etablere ein skulehage, som ein del av samarbeidet 
mellom skulen og Træland gard.  

Utanfor skulen sin tomt har skulen avtale med 
grunneigar om å disponere ”leirplassar”, ein til 
gapahuk nær skulen og ein til lavvo litt lengre 
vekke. Desse plassane vert brukt til uteskule på 
småskuletrinnet. I tillegg har skulen avtale med 
grunneigar om å kunne bruke skogs- og engareal 
til uteskule. Skulen har og eit samarbeid med 
Træland gard i prosjektet ”Garden som pedagogisk 
ressurs”. Her er det fast opplegg for alle elevane på 

mellomsteget med tema Plantekultur (blomar/ grønsaker/urter), Husdyrstell (hest/sau/høns), Lokal 
foredling av matvarer og Kulturlandskapet.  

Hovudvegen ligger like nedanfor skuleplassen.  Her går mykje tungtrafikk, m.a. frå Mongstad. Det 
er busstopp og avsettingsplass ved hovudvegen. Frå hovudvegen er det ein smal veg opp til 
skulen. Det er parkeringsplass for skulen på baksida av hovudbygget, greitt skjerma frå elevane 
sine leikeareal.   

 

14.4 ORGANISERING AV SKULEN SINE AREAL 

 ALLMENT LÆRINGSAREAL 

Skulen har 5 klasserom og tre grupperom.  

Det er foldevegg mellom dei to klasseromma ( 56 m² og 41 m²)  i 1.etg av murbygget. Her er det 
sambruk mellom dei lågaste årsstega og SFO. Det er eit grupperom/kosserom (20 m²) i tilknyting til 
desse romma.  

Dei to klasseromma i 2.etg er ordinære lukka rom på ca 57 m². Det eine er kombinert klasserom og 
skulekjøken og det andre er kombinert klasserom og musikkrom. Det etablerast nytt kjøken ila 

Bileta viser (f.v.): Klatrestativ/sklie, grusbane og husker, naturtomt og volleyballbane. 

HOVUDBYGG

BRAKKE 

SKULEPLAS
S

PARKERING 

/ 

2009. Det er ikkje grupperom i 2.etg.  

Klasserommet i 3.etg ligg i den gamle trebygningen frå 1934. Det er ein smal og bratt trapp opp. 
Sjølve klasserommet er på 65 m². Det er også to grupperom (17 m² og 14 m²)  i 3.etg.  Det eine 
grupperommet har åtgang frå trafikkareal/gang, medan det andre berre har åtgang frå 
klasserommet. Læringsareala i dette bygget er ikkje gode og lite tilgjengelege. 

I tillegg er det eit klasserom på ca 45 m² i brakkebygget.  Her er det og bibliotekhyller. 

 

SPESIALISERT LÆRINGSAREAL 

Skulen har spesialrom til sløyd og kroppsøving, samt eit lite vekstrom. Andre spesialiserte 
læringsareal er i sambruk med allment læringsareal i klasseromma. Dette gjeld m.a. K&H 
(teikning/tekstilforming), musikk, skulekjøken og naturfag.  

Bibliotekfunksjonen er desentralisert til klasseromma og korridor. 

Skulen har etablert eit vekstrom på 14 m² i 1.etg av den gamle 
trebygningen, like ved sløydsalen (biletet øvst til venstre). Her er 
det og mjølk og fruktlager. 

Sløydsalen (biletet i midten) er på 48 m² og ligg i 1.etg av det 
eldste bygget. Rommet er L-forma og er innreia med 10 
sløydbenkar, arbeidsbord, arbeidsbenk langs vindaugsrekka og 
materiallager på vegg. Sløydsalen er tilfredsstillande, men noko 
nedsliten. 

Gymsalen (biletet nedst til venstre) ligg i 2.etg av den gamle 
trebygningen. Salen  er 81 m² og har låg takhøgde. Salen er 
innreia med basketballstativ og ribbevegg. I tillegg til sjølve 
salen, er det eit lite apparatrom og to garderobar. Den eine 
garderoben er trong (15 m² + 5 m²), medan den andre er større 
(20 m² + 10 m²). Den største garderoben vert og nytta som 
stollager. Standarden på garderobane er tilfredsstillande. Samla 
sett er kroppsøvingstilhøva på Skodvin skule likevel lite 
tilfredsstillande, både med omsyn til areal, samt at salen bærer 
preg av å vere nedsliten. Gymsalen vert og nytta som 
samlingsrom for skulen. Det manglar scene og nødvendig utstyr i 
høve til dette, men rommet er for øvrig greitt egna som 
samlingsrom. Skulen kan nytte samfunnshuset i bygda dersom 
dei treng større plass , scene og lyd/lysuutstyr. Skulen har 
symjing på Alversund skule. Her kan dei og låne treningsrom.  

Bileta viser (f.v.): Kombinert klasserom/musikkrom og klasserom og grupperom i 3.etg av 
trebygningen.  

SFO 

SFO deler areal med 1.og 2.årssteg i 1.etg av hovudbygget, og disponerar to klasserom, eit 
grupperom og eit kjøken før- og etter skuletid. Tilhøva for SFO er gode.  

 

GARDEROBAR OG TOALETT 

Elevgarderobane ligg i korridor. Det er hyller og skohyller til alle elevane. Det er tørkeskåp i 
garderoben for dei yngste elevane.  

Skulen har sentrale elevtoalett med utvendig tilkomst. Toalettanlegget er noko slitt, men har grei 
standard. I tillegg er det eit elevtoalett i 1.etg av murbygningen som vert nytta av dei yngste 
elevane, og eit HC-toalett med stellemogelegheit.  

 

ADMINISTRASJON- OG PERSONALAREAL 

Administrasjons og personalareala er samla i 2.etg av 
murbygningen. Areala byggjast om ila 2009 for å gje betre 
tilhøve for lærararbeidsplassar. Etter ombygginga vil 
lærararbeidsplassane vere samla i eitt rom på ca 40 m².   

Rektor og sekretær deler eitt kontor på 18 m² (biletet). I og med 
at skulen berre har sekretær i 20 % stilling, er dette ikkje noko 
problem.  

Etter ombygginga vil personalrommet vere på ca 25 m², inkl kjøkenkrok og garderobe for dei 
tilsette. I tillegg er det ei grovgarderobe for dei tilsette like ved administrasjons- og personalareala, 
og to toalett ved personalrommet. Tilhøva for administrasjon og personal vil vere tilfredsstillande 
etter ombygginga. 

Bileta viser (f.v.): Kombinert klasserom/SFO-base og kombinert grupperom/klosserom. 

Bileta viser (f.v.): Garderobe for dei eldre elevane, garderobe for dei yngste elevane og eit av dei 
sentrale elevtoaletta. 

ANDRE FUNKSJONAR/ROM 

Skulehelsetenesta 

Skulen har ikkje noko eige rom til skulehelsetenesta. 

Reinhald 

Det er eit vaskerom i u.etg av trebygningen og eit bøttekott/reinhaldslager i 1.etg av 
murbygningen. I 2.etg er det eit bøttekott ved gymsalen. Det er ikkje bøttekott i 3.etg av 
trebygningen. Reinhaldspersonalet manglar generelt lagerplass og vasketraller og 
reinhaldsmaskinar vert difor lagra i korridor og trafikkareal rundt om i bygget.  

Vaktmeister/byggeigar sitt rom 

Vaktmeister disponerer ikkje noko eige rom i skuleanlegget. Bak hovudbygget er det ei bu som 
tidlegare vart nytta til lager/verkstad for vaktmeister, men denne ønskje skulen nå å ta over og 
nytte tillager sjølv. 

Lager 

Skulen har generell mangel på både nærlager og fjernlagerplass. Det er eit lager ved det eine 
klasserommet i 2.etg av murbygningen. I tillegg er det eit tilfluktsrom (22 m²) i 1.etg av 
murbugningen som vert nytta til lager, samt noko lagerplass (3 m² og 9 m²) under skråtak i 3.etg av 
trebygningen. Skulekorpset disopnerar det største lageret i denne etasjen. 

Mangelen på nærlagerplass fører til mykje lagring av materiell i korridorar.  

INVENTAR 

Skulen har inventar av ulike slag og standard.  I nokre klasserom er det nytt og einsarta inventar, 
andre rom har noko eldre einsarta inventar, medan nokre rom har mykje ulikt inventar av 
forskjellig standard.  

14.5 VURDERING AV ANLEGGET SIN TEKNISKE TILSTAND 

Vedlikehaldsbehov neste 5 år: 

• Kostnad: 10 300 000 kr inkl. mva. 
• Byggteknisk: Fasaderehabilitering, kledning, yttertak, vindauge og innvendige flater. 
• VVS: Nytt ventilasjonsanlegg 
• Elektro: Hovudtavle, føringsveier. 

14.6 SKULEN SIN KAPASITET 

Skulen sin kapasitet er vurdert til å vere 45-60 elevar.  

14.7 ANDRE BRUKARAR AV ANLEGGET 

Skulen har ingen andre brukarar på dagtid. På kveldstid nyttar Skodvin skulemusikk gymsal, 
klasserom og brakka 2-3 ettermiddagar/kveldar i veka, det er fotballtrening for vaksne ein kveld i 
veka, og elles låner helselaget, bygdelaget, bygdekvinnelaget og Nhdl diabeteslag klasserom/ 
skulekjøken 2-6 gonger i halvåret kvar.  

14.8 TILRETTELEGGING FOR ALLE (UNIVERSELL UTFORMING) 

Skulen har trappeheis i murbygningen, slik at det er mogeleg å bevege seg mellom dei ulike 
etasjane og halvetasjane med rullestol. Elles er det lagt til rette med rampar og oppvarna asfaltveg 
slik at det meste av skuleanlegget i prinsippet er tilgjengeleg for alle. Den einast delen av skulen 
som ikkje er tilgjengeleg med rullestol er 3.etg i trebygningen. Elles er Det er eit HC-WC i 1.etg av 
murbygningen. Skulen er elles ikkje lagt spesielt til rette i høve til hørselshemming eller 
synshemming.  

14.9 GODKJENNING - FORSKRIFT OM MILJØRETTA HELSEVERN I SKULAR OG BARNEHAGAR 

Skulen er godkjent i høve til forskrift om miljøretta helsevern i skular og barnehagar. 

14.10 SAMLA VURDERING 

Skodvin skule har til dels slitte læringsareal. Bygningane er noko vanskeleg å bevege seg i, spesielt 
gjeld dette 3.etg av trebygningen kor det er ein bratt og smal trapp opp.  Etter ombygging i 2.etg 
av murbygningen vil tilhøva i romma der verte betre. Kroppsøvingstilhøva er ikkje tilfredsstillande. 
Bygget er elles godt utnytta. 

Skulen har eit fint uteområde, greitt lagt til rette for ulike aktivitetar og aldersgrupper.  

 


